
2016: ’N ANNO 
INPORTANTE

di Franco Bampi

Pasòu e feste, s’atreuva torna i apontamenti de A Compa-
gna: i “Martedì” che ripiggian o 12 de zenâ, o mæ corso de
zeneize ch’o l’incomensa o giorno dòppo, saiva a dî mer-
coledì 13 de zenâ – tutti doî in Sarzan inte l’aola San Sarvòu
– e i “Venerdì” a partî da-o 22 de zenâ a-o Paxo inta Sala
Borlandi da Sociêtæ Ligure de Stöia Patria.
Quello ch’o l’aresta ancon inte l’aia o l’é o gran sciato do
Confeugo che st’anno chi o m’é parsciuo davei beliscimo,
e no solo a mi, co-a sala do Gran Conseggio gremenia de
gente da no poei faghe stâ manco ciù in pontaieu. O mogo-
gno o l’ea dedicòu a-a crixi da çitæ: a Fea do Mâ, o Salon
Naotico, l’Eoroflora, l’IIT restian a Zena? Cöse se peu fâ
pe fâ tornâ Zena ’n’òcaxon d’investimento, pe vedde cresce
o turismo, pe tegnî vive e realtæ industriali? E comme ga-

IL TONDO DEL CONFEUGO DEL 2015

Quest’anno il soggetto di Elena Pongiglione dedicato al
tondo del Confeugo reca nel cavetto la figura di Felice
Romani intento a comporre.


